
Gljúfrasteini 4. mars 2016

Efni: Umsögn um tillögu tilþingsályktunar um Laxnesssetur að Gljúfrasteini íMosfellsbæ, 184. mál.

Sem starfsmenn Gljúfrasteins fögnum við að komin sé fram þingsályktunartillaga um Laxnesssetur að 
Gljúfrasteini.

Vegna plássleysis í húsinu hafa starfsmenn aðstöðu í bílskúrnum og í lítilli kompu inn af honum. 
Bílskúrinn er fyrsti viðkomustaður allra gesta og jafnframt sú aðstaða sem við höfum upp á að bjóða 
fyrir skólahópa og aðra sérhópa sem hljóta fræðslu á safninu.

Starfsmenn þurfa að matast í litlu rými fyrir aftan bílskúrinn þar sem aðstaðan er bágborin og þrengsli 
mikil. Eldhús Halldórs og Auðar Laxness sem er hluti a f  safnkostinum þurfa starfsmenn að nýta líka.

Starfsmenn Gljúfrasteins hafa sýnt mikla þolinmæði vegna aðstöðuleysis en þegar safnið opnaði fyrir 
rúmum ellefu árum átti opnun móttökuhúss í bílskúrnum að vera bráðabirgðaúrræði.

Með tilkomu Laxnessseturs væri loksins hægt að bæta aðstöðuna og myndu möguleikar á útvíkkun 
starfsins stórlega aukast. Meðal annars væri hægt að taka á móti stærri og fleiri hópum og auka vægi 
rannsókna og fræðslu í starfinu.

Bækur Halldórs Laxness eru enn þann dag í dag lesnar um allan heim og reglulega koma gestir að 
Gljúfrasteini sem koma gagngert til Íslands eftir lestur bóka hans. Til þess að halda merkjum 
Nóbelsskáldsins á lofti svo vel sé og bjóða starfsmönnum upp á viðunandi aðstöðu, er Laxnesssetur 
nauðsynleg viðbót.

Starfsmenn Gljúfrasteins hvetja eindregið til þess að tillagan verði samþykkt og að hafist verði handa 
við uppbyggingu hið fyrsta.

